
O’ZBEK  DAVLATCHILIGINING  SHAKLLANISHI  VA  UNING  

TARAQQIYOT  BOSQICHLARI. 

Gulnaz  Mambetaminova 

Qoraqalpog'iston Respublikasi   Ellikqal'a  tumani  32-umumiy o'rta ta'lim         

maktabi  tarix  fani o'qituvchisi 

Annotatsiya. O’zbek xalqi davlatchiligi tarixini o’rganishning o’ta 

muhimligini I.Karimovning quyidagi so’zlaridan bilish mumkin: "O’zbekiston – 

kelajagi buyuk davlatdir. Bu mustaqil, demokratik huquqiy davlatdir. Bu 

insonparvarlik qoidalariga asoslangan, millati, dini, ijtimoiy ahvoli, siyosiy 

e’tiqodlaridan qat’iy nazar fuqarolarning huquqlari va erkinliklarini ta’minlab 

beradigan davlatdir". 

Kalit so’zlar. Huquqiy normalar, ma’muriy tashkilot, qonun, davlatchilik, 

erkinlik, fuqaro, siyosiy e’tiqod, demokratik huquqiy. 

    Davlat - insoniyat  sivilizatsiyasi rivojlanishining mahsuli, elatlar, xalqlar va 

millatlar hayotining ma’lum huquq va qonunga asoslanib tashkil etishning siyosiy 

shaklidir. U o’z mohiyatiga ko’ra kishilarning talablari va ehtiyojlarini amalga 

oshirish huquqlarini himoya qilish, amaliyotda barqarorlikni o’rnatish va saqlashga 

mo’ljallangan, muayyan aholi jamoalari tomonidan tashkil etilgan maxsus vakolatli 

va qonun-qoida asosida faoliyat ko’rsatadigan vakillar guruhlari majmuasidir. 

Davlat siyosiy va ma’muriy tashkilot sifatida xalqni uyg’unlashtiradi. Davlat 

tufayli jamiyatning butun tuzilishi (iqtisodiy, huquqiy normalari, turmushi, urf-

odati, texnikasi va bilim darajasi, etikasi, dini, falsafasi, ijtimoiy qarashlari va 

boshqalar) to’la kuch bilan namoyon bo’ladi. Boshqacharoq aytilganda, davlat 

boshqaruvida quyidagi ikkita muhim jihatlar hal etilganligini sezish mumkin. - 

birinchidan, davlat paydo bo’lishi bilan amaliyot hayotini tashkil etish va uni 

boshqarishning tarixan dolzarb bo’lgan yangi shakllari qaror topdi. Hokimiyatning 

vakolatli shakli yuzaga kelib, katta-katta ijtimoiy vazifalarni bajarish uchun keng 

xalq ommasini safarbar etishning tashkiliy usullari va vositalari ishlab chiqilib, 

doimo takomillashtirilib borildi. Davlat doirasida aholining ijtimoiy jihatdan 

farqlanadigan tarkibiy tuzilishi yuz berdiki, natijada urug’, qabilachilik 

aloqalaridan etnik va sinfiy umumiylikka o’tish ta’minlandi. Shuningdek, davlat 

mavjudligi tufayli ijtimoiy manfaatni shaxsiy manfaatdan ajratib, uning 

ahamiyatliligi ta’minlandi. Ijtimoiy intizom qaror topib, insonning shaxs sifatida 

ijtimoiy qiyofasi birinchi o’ringa chiqdi. Demak, davlatning kelib chiqishi nafaqat 

tarixiy zaruriyat, balki ijtimoiy taraqqiyot omili ham bo’ldi; - ikkinchidan, davlat 

ibtidoiy jamiyatda mavjud bo’lgan boshqaruvdagi tamoyillarga barham berdi. 

Oqibatda, butun jamoaning jamiyat hayotida bevosita ishtiroki, boshqaruvda 

jismoniy zo’ravonligi emas, balki jamoa fikri va obro’si kuchining tan olinishi, 

iqtisodiy majburlashning yo’qligi va boshqa ko’pgina tomoyillar yo’qolib ketdi. 

Davlatchilik rivojlanishi bilan siyosiy boshqaruvning murakkab tartiboti maydonga 

keladi. Bunda, eng avvalo jamiyatning siyosiy sohasida yuzaga keladigan siyosiy 

tashkilotlar turkumi nazarda tutiladi. Masalan, boshqaruvda hokim yoki tobeligiga 

ko’ra farqlanadigan ijtimoiy guruhlarning sinfiy tashkiloti – siyosiy partiyalar 

muhim ahamiyat kasb etadi. Ularda sinflarning muhim, odatda faol qismi muayyan 

g’oyalar va tamoyillar asosida uyushgan bo’ladi. Davlat hokimiyatini qo’lga 

kiritgan partiya boshqaruvda rahbarlik vazifasini bajaradi. Jahonda eng qadimgi 

davlatlar miloddan avvalgi 4-ming yillik oxiri 3-ming yillik boshida 

Mesopotamiya va Misrda, birmuncha keyinroq Gang daryosi vodiysida va Old 

Osiyoda, Egey dengizi havzasida va Xuanxe daryo vohasida vujudga kelgan va 

rivoj topgan. Qadimgi Sharqda davlatlarning yuzaga kelishi jarayoni juda 

murakkab kechdi va bir necha yuz yilliklarni o’z ichiga olgan uzoq davrga 

cho’zildi. CHunki, bu yerda urug’chilik tuzumi qoldiqlari va uning organlari tezda 

o’z o’rnini yangi jamiyatga bo’shatib bermadi. Ma’lum bo’lishicha, dunyoning 

barcha hududlaridagi dastlabki davlat tuzilmalari yirik bo’lmagan shahar-

davlatlardan iborat bo’lgan. Ularning davlat apparati esa yemiralayotgan 

urug’chilik tuzumi sharoitida faoliyat ko’rsatayotgan harbiy demokratiya, 

oqsoqollar kengashi, xalq yig’ilishi, harbiy boshliqlar va ularga yaqin bo’lgan 

kishilar drujinasidan tashkil topgan. Shahar-davlatlarning mahalliy urug’chilik 

aristokratiyasi bilan ustunlikni qo’lga kiritish uchun olib borilgan keskin kurashlari 

natijasida yirikroq davlat birlashmalari yuzaga kelgan. Despotik Misr, Vaviloniya, 

Xitoyning TSin’ impyeriyasi kabi qadimgi Sharqning despotik davlatlari asosan 

daryo vohalarida hamda sun’iy sug’orishga asoslangan dehqonchilik o’lkalarida 

yuzaga kelib, ular asosan bir daryo havzasidagi barcha sug’orish inshootlarini 

birlashtirish negizida faoliyat boshlash bilan birga boshqaruvni ancha 

mustahkamroq va uzoqroq davom ettirganlar. Ossuriya va Eron ahamoniylari 

imperiyasi esa despotik davlatlarning tamomila boshqacha ko’rinishi - harbiy-

ma’muriy imperiyalar edi. Chunki, ular bosqinchilik, qurol kuchi yo’li bilan 

yuzaga kelgan davlatlar hisoblanib, umumiy iqtisodiy negizga ega bo’lmaganlar. 

Ular rivojlanishi turlicha bo’lgan mamlakatlar va viloyatlarni majburiylik va 

zo’rlik asosida birlashtirganliklari sababli mustahkam davlat hisoblanishi mumkin 

emasdi. Qadimgi Sharqda despotik xarakterga ega bo’lmagan davlatlar ham 

bo’lgan. Shu jumlaga tarixda ma’lum iz  qoldirgan Xettlar podsholigi bilan 

Finikiyaliklar shahar-davlatini kiritish mumkin. Ularda hokimiyat bosh hukmdor 

va oqsoqollar kengashi o’rtasida taqsimlangandi. O’rta Yer dengizi havzasidagi 

qadimgi Gretsiya va Rimda shahar davlatlari-polislarning yuzaga kelishi va 

rivojlanishlari uchun butunlay boshqacha qulay sharoit bo’lgan. Bu yerda polislar 

dyemokratik (qadimgi Afinada) yoki aristokratik (Qadimgi Rimda) xarakterga ega 

bo’lishganlar va o’zlarida mulkning shaklini aks ettirganlar. Lekin, antik 

dunyodagi xo’jalikni rivojlantirish ehtiyoji, iqtisodiy aloqalar takomillashuvi asta-

sekinlik bilan davlatlarning yiriklashuvini taqazo etgan. Bu hududda Etoliy, Axey 

va boshqa shahar - davlatlari ittifoqi bilan birga yirik Ptolemyeylar Misri va 

Salavkiy davlatlarining yuzaga kelishi, nihoyat O’rta Yer dengizi havzasida 

yagona Rim impyeriyasining paydo bo’lishi yuqoridagi fikrimizning isbotidir.  

FOYDALANILGAN ADABIYOTLAR RO’YXATI. 

